
					Gwirwyd y dudalen hon

Dymgais â'm gwlad o'i hamgylch,

Damred a cherdded ei chylch,—

Gwlad dan gauad yn gywair,

Lle nod gwych, llawn yd a gwair;

Llynnoedd pysg, gwinllannoedd per,

A maendai lle mae mwynder;

Arglwyddi yn rhoi gwleddoedd

Haelioni cun heilwin c'oedd.

Ei gwelir fyth, deg lawr fau,

Yn llwynaidd gan berllanau;

Llawn adar a gâr y gwydd,

A dail, a blodau dolydd;

Coed osglog, caeau disglaer,

Wyth ryw yd, a thri o wair;

Perlawr purlas, mewn glas glog,

Yn llannaidd, a meillionog.



Yno mae gwychion fonedd,

A dâl im aur, mai, a medd;

Ac aml gôr y cerddorion

A ganant a thant, a thôn;

Ymborth, amred i'r gwledydd

A dardd ohoni bob dydd;

A'i blith, a'i gwenith, ar goedd,

Yn doraeth i'r pell diroedd;

Morgannwg, ym mrig ynys,

A byrth bob man, llan a llys.



O'th gaf, yr Haf, i'th awr bardd

A'th geindwf, a'th egin-dardd,

Dy hinon yn dirion dwg,

Aur gennad, i Forgannwg;

Tesog fore, gwna'r lle'n llon,

Ag annerch y tai gwynion;

